
View the original article

AZƏRBAYCAN XƏBƏRLƏRİ

Azərbaycanın nefti kimi qazı da azalıb, amma
ixracı artıb
Oktyabr 15, 2026

Neft yatağından qaz da çıxacaq – ekspert: 'Böyük təsiri olmayacaq' (Arxiv videosu)

2026-cı ilin yanvar-sentyabr aylarında Azərbaycanda 19.9 milyon ton neft (kondensatla
birlikdə) hasil edilib. Bu barədə oktyabrın 15-də Energetika Nazirliyi məlumat yayıb.
Hasilatın 11,8 milyon tonu "Azəri-Çıraq-Günəşli"nin, 2,6 milyon tonu "Şahdəniz"in, 0,4

milyon tonu isə "Abşeron" yatağının payına düşüb. Azərbaycan Dövlət Neft Şirkəti
(SOCAR) üzrə neft (kondensatla birlikdə) hasilatı 5.1 milyon ton olub.

Bu dövrdə 15.5 milyon ton neft (kondensatla birlikdə) ixrac olunub.

Ötən ilin eyni dövrü ilə müqayisədə neft hasilatı 3.86 faiz, ixracı isə 10.92 faiz azalıb.

Bu il Yaxın Şərqdə vəziyyətin gərginləşməsi səbəbindən Azərbaycan nefti 70 faizdən çox
bahalaşıb.

"Mavi yanacaq"

2026-cı ilin doqquz ayında ölkədə 37.9 milyard kubmetr təbii qaz hasil edilib. Hasilatın
10.8 milyard kubmetrini "Azəri-Çıraq-Günəşli", 20.6 milyard kubmetrini "Şahdəniz", 1.2
milyard kubmetrini "Abşeron" yatağı, 5.3 milyard kubmetrini isə SOCAR təmin edib.

Bu dövrdə qaz ixracı 18.4 milyard kubmetr olub. Bunun 8.6 milyard kubmetri

Avropanın, 7 milyard kubmetri Türkiyənin, 1.6 milyard kubmetri Gürcüstanın, 1.2
milyard kubmetri isə Suriyanın payına düşüb.

Ötən ilin eyni dövrü ilə müqayisədə qaz hasilatı cüzi — 0.79 faiz azalsa da, ixracı, əksinə,
0.55 faiz artıb.

Bu ilin doqquz ayında dünyada qaz da neft kimi bahalaşsa da, mavi yanacaqdakı qiymət
artımı neftlə müqayisədə daha az olub.

